
GOUVÈNÈ CUOMO ANONSE GWO KONPAYI IPOTEKÈ YO DAKÓ POU PRAN 
MEZI POU KONBAT “PWOPRIYETE ZONBI” YO KI VID EPI KI ABANDONE 

 

Pi bon pratik endistri a pral ede NYDFS travay avèk ofisyèl lokal yo pou kontwole 

pwopriyete ki deteryore yo, redwi depans sou kontribyab yo epi monte valè 

pwopriyete yo 

 

Wells Fargo, Bank of America, Citigroup, ansanm avèk lòt konpayi yo ki 

reprezante preske 70 pousan nan mache NY pou adopte pi bon pratik pou 

pwopriyete zonbi yo 

 

Gouvènè Andrew M. Cuomo te anonse jodia ke 11 bank, konpayi ipotèk, ak kredi 

unions ki reprezante preske 70 pousan nan mache New York la pral adopte yon seri pi 

bon pratik pou ede konbat katye ki delabre yo ak domaj ekonomik ki koze pa 

“pwopriyete zonbi” ki vid ak abandone nan Eta New York. Daprè pi bon pratik sa yo 

bank ak konpayi ipotèk yo pral enspekte regilyèman pwopriyete yo ki tonbe nan 

delenkans pou detèmine ke yo vid ak abandone, epi asire ke pwopriyete sa yo 

ansekirite ak byen antreteni, pami lòt mezi yo. Bank ak konpayi ipotèk yo pral rapòte tou 

pwopriyete yo detèmine ki vid ak abandone nan rejis eta Depatman Sèvis Finansye 

New York ap devlope, sa ki pral pataje enfòmasyon avèk ofisyèl gouvènman lokal yo. 

Depatman pral travay avèk otorite lokal sila yo pou adrese epi entansifye nenpòt 

enkyetid sou antretyen avèk bank oswa konpayi ipotèk la kap sèvi prè a. 

 

“Pwopriyete zonbi yo ka desann sante ekonomik ak sekirite tout katye a– men lè nap 

travay ansanm nap pran etap pou ede ranfòse epi repare kominote lokal yo,” te deklare 

Gouvènè Cuomo. “Nou konplimante konpayi sa yo paske yo te travay avèk nou pou 

rezoud pwoblèm sa a. Aksyon sa a se yon viktwa ki pral benefisye kominote yo ansanm 

avèk pwopriyetè ipotèk yo toupatou nan eta, e li ta dwe sèvi kòm yon modèl pou 

pwoteje katye yo kont danje pwopriyete ki vid ak abandone nan lavni.” 



Haitian Creole 

 

Benjamin M. Lawsky, Sipè Entandan Sèvis Finans, te deklare: “Vag pwopriyete zonbi 

yo ki te parèt nan pasaj kriz finansye a te nwi kominote lokal yo epi menase sante 

alontèm mache ipotèk la. Aksyon bon sans yo imedyat e yo se yon pati enpòtan pou 

repare domaj sa pandan nap kontinye pouswiv refòm lejislativ adisyonèl. Nou pral 

travay etwatman avèk otorite lokal yo, konpayi ipotèk yo, ak lòt entèvenan yo pou 

kontinye adrese pwoblèm enpòtan sa sou pwopriete zonbi yo.” 

 

“Akò jodia se yon pa annavan nan lit nou pou mete fen nan epidemi ‘kay zonbi,’ vid sa 

ki te yon chaj pou kominote yo avèk depans antretyen, diminye valè pwopriyete yo, ak 

krim,” te deklare Avoka Jeneral Eric T. Schneiderman. “Mwen pral kontinye travay avèk 

kòlèg mwen yo nan gouvènman toupatou nan Eta pou pase lwa soulajman nan katye ki 

gen Pwopriyete Abandone yo, yon solisyon lejislatif ki pral kodifye refòm jodia an lwa, 

bay aplikasyon ki gen enpòtans, epi bay minisipalite yo resous pou reprann lari yo. 

Mwen aplodi Sipè-entandan Lawsky paske li te deplase boul la delvan sou pwoblèm 

enpòtan sa a.” 

 

Darryl C. Towns, Komisyonè/Direktè Egzekitif New York State Homes and Community 

Renewal (HCR): “Mèt kay yo dwe bon vwazen e bank yo dwe yon vwazen. Efò sa a pou 

sipòte katye epi ranfòse kominote yo se yon lòt fason pou prezève entegrite rejyonal epi 

sèvi kòm yon rediksyon pou delabreman. Asire sekirite ak byennèt Nouyòkè yo epi ede 

kenbe kay ki sezi yo se yon priyorite pou eta. Travay ansanm, nou ka restore estabilite 

ak sekirite katye nou yo.” 

 

Pwopriyete ki vid ak abandone se yon pwoblèm enpòtan nan tout Eta New York, koze 

delabreman ak danje sekirite, epi kreye anpil depans pou kontribyab yo pou kominote 

lokal yo. Pwoblèm sa anvayi pa yon pwosesis eviksyon pwolonje ak domaj ki koze pa 

kriz finansye a. Daprè lwa ki egziste deja, mèt pwopriyete yo responsab pou antretyen 

pwopriyete yo, e, pa konsekan, bank ak konpayi ipotèk yo pa oblije antreteni pwopriyete 

ki vid ak abandone yo jiskaske yo resevwa yon jijman sezi ipotèk, souvan twazan oswa 

plis apre yo te fin aplike pou sezi a. Pandan peryòd atant sa, sèten pwopriyete ka tonbe 

an delabreman, epi fè delabreman vin pi mal ak pwoblèm sekirite. 

 

NYDFS te konvoke yon gwoup pami pi gwo bank ak konpayi ipotèk nan peyi a– alafwa 

sa li kontwole ak sa li pa kontwole– pou ede adrese pwoblèm sa a. Pami pwoteksyon ki 

te bay pa pi bon pratik ki te anonse jodia, bank ansanm avèk konpayi ipotèk yo pral fè 

yon enspeksyon eksteryè nan yon pwopriyete nan delè 60 jou apre li fin delenkan pou 

detèmine si li vid ak abandone, e chak 30 jou apresa. Si yo detèmine ke pwopriyete a 

vid ak abandone, bank oswa konpayi ipotèk la pral sekirize chak inite nan pwopriyete a 

lè li chanje seri a, ranplase oswa bouche fenèt yo, afiche pwopriyete a avèk 

enfòmasyon kontak, epi elimine lòt danje sekirite. Apresa, sou yon baz kontinyèl bank 

lan oswa konpayi ipotèk la pral kontwole kondisyon pwopriyete a pou asire li rete 

ansekirite e li konfòme avèk pwovizyon aplikab nan kòd antretyen New York (egzanp, 

gazon an dwe koupe, e kondisyon yo dwe ansekirite ak pwòp nan pwopriyete a). Pi bon 

pratik yo aplike a premye ipotèk la sou kay rezidansyèl yo e li sijè a lwa ki egziste deja, 

ak direktiv asirè ak envestisè. 

 

Kirsten Keefe, Senior Avoka nan Empire Justice Center, te deklare: “Bilding vid ak 

abandone ap aflije vil ak vilaj nou yo nan vag kriz sezi ipotèk la. Nou felisite Gouvènè a 

paske li te rekonèt pwoblèm sa a epi mete resous sou pye pou rezoud pwoblèm nan. 

Sa a se yon bon premye etap ke bank yo te pran responsabilite pou pwopriyete sa yo 

kidonk vil yo pa kenbe sak la.”  

 

Apre pi bon pratik sa yo te fin adopte e NYDFS te kreye rejis la, bank ansanm avèk 

konpayi ipotèk kap patisipe yo pral enfòme NYDFS sou nenpòt nouvo pwopriyete ke yo 

te detèmine ki vid ak abandone e NYDFS pral pataje enfòmasyon sa a avèk otorite lokal 

yo toupatou nan eta. NYDFS pral aksepte plent ki soti nan katye yo oswa nan men 

otorite lokal yo sou pwopriyete yo. Inite Asistans Ipotèk DFS, sa ki travay regilyèman 

avèk bank ansanm avèk konpayi ipotèk yo pou adrese pwoblèm ki gen rapò a ipotèk 

kap afekte Nouyòkè yo, pral travay avèk bank oswa konpayi ipotèk ki aplikab la pou 

rezoud pwoblèm ki soulve nan nenpòt nan plent sa yo. Yo ka soumèt plent yo nan 

NYDFS http://www.dfs.ny.gov/consumer/fileacomplaint.htm. 

 

Bank, kredi inyon, ak konpayi ipotèk yo ki adopte pi bon pratik yo, sa ki reprezante 

preske 70 pousan nan mache New York la, se:  

• Wells Fargo Securities 

• Bank of America 

• Citi Mortgage 

• Ocwen 

• Nationstar 

• PHH 

• Green Tree Servicing 

• Astoria Bank 

• Bethpage Federal Credit Union 

• M&T Bank 

• Ridgewood Savings Bank 

 

NYDFS pral kontinye diskisyon nan jou ak semèn kap vini yo avèk bank ak konpayi 

ipotèk adisyonèl yo epi ankouraje yo pou adopte pi bon pratik sa yo nan endistri a. Pi 

bon pratik yo sible pou yo aplike epi adopte nan out 2015. 

 

Pou wè yon kopi sou pi bon pratik bank ak konpayi ipotèk yo pral aplike, tanpri klike la. 

 

### 

